	螮登幽州臺歌 

         陳子昂

 前不見古人，

 後不見來者； 

 念天地之悠悠， 

 獨愴然而涕下！
	螬涼州詞   王翰
 葡萄美酒夜光杯，

 欲飲琵琶馬上催；

醉臥沙場君莫笑，

古來征戰幾人回。

	蟉桃花溪   張旭
 隱隱飛橋隔野煙，

 石磯溪畔問漁船；

 桃花盡日隨流水，

洞在清溪何處邊。
	螹夜上受降城聞笛

          李益
回樂烽前沙似雪，受降城外月如霜；不知何處吹蘆管，一夜征人盡望鄉。
	

	蟃逢入京使 岑參
 故園東望路漫漫，

 雙袖龍鍾淚不乾；

 馬上相逢無紙筆，

 憑君傳語報平安。
	螵泊秦淮   杜牧
 煙籠寒水月籠沙，

 夜泊秦淮近酒家；

 商女不知亡國恨，

 隔江猶唱後庭花。
	

	蟂鄂州南樓書室  

         黃庭堅
 四顧山光街水光，

 憑欄十里芰荷香；

 清風明月無人管，

 並作南樓一味涼。
	螼滁州西澗 韋應物
獨憐幽草澗邊生，

上有黃鸝深樹鳴；

春潮帶雨晚來急，

野渡無人舟自橫。
	


	螸題烏江亭  杜牧
勝敗兵家事不期，

包羞忍辱是男兒；

江東子弟多才俊，

卷土重來未可知。
	蟊花影   蘇東坡
 重重疊疊上瑤臺，

 幾度呼童掃不開，

 剛被太陽收拾去，

 卻教明月送將來。
	蟌觀書有感 朱熹
 半畝方塘一鑑開，

 天光雲影共徘徊；

 問渠哪得清如許？   

 為有源頭活水來。

	螽蜂      羅隱
不論平地與山尖，

無限風光盡被占；

採得百花成蜜後，    為誰辛苦為誰忙？
	螴田家   范成大
 晝出耘田夜績麻，

 村莊兒女各當家；

 童孫未解供耕織，

 也傍桑陰學重瓜。
	螷有約   司馬光
 黃梅時節家家雨；

 青草池塘處處蛙；

 有約不來過半夜，

 閒敲棋子落燈花。

	蟞雲       鄭準
片片飛來靜又閒，

樓頭江上後山前；

飄零盡日不歸去，

貼破清光萬里天。
	螶湖上初雨 蘇東坡
 水光瀲灩晴偏好，

 山色空濛雨亦奇；

 欲把西湖比西子，

 淡妝濃抹總相宜。
	螯寒夜   杜小山
 寒夜客來茶當酒，

 竹爐湯沸火初紅；

 尋常一樣窗前月，

 纔有梅花便不同。

	螲觀廬山瀑布 李白
日照香爐生紫煙，

遙看瀑布掛前川；

飛流直下三千尺，

疑是銀河落九天。
	螿大雨   蘇東坡
 黑雲翻墨未遮山，

 白雨跳珠亂入船；

 卷地風來忽吹散，

 望湖樓下水如天。
	蟄茅簷   王安石
茅簷常掃淨無苔， 

花木成蹊手自栽；

一水護田將綠遶，

兩山排闥送青來。

